
ՀՀ կառավարության որոշման նախագծի 
2025 թվականի հունիսի 25-ին ՀՀ վարչապետի գլխավորությամբ տեղի է ունեցել խորհրդակցություն, որի ընթացքում քննարկվել են բնակլիմայական ռիսկերի մեղմանն ուղղված միջոցառումներին, հակակարկտային կայանքների՝ որպես մթնոլորտային երևույթների վրա ակտիվ ներգործության միջոցի արդյունավետությանն առնչվող հարցեր։ 
Խորհրդակցության ընթացքում, ի թիվս այլնի, ներկայացվել են մթնոլորտային երևույթների վրա ակտիվ ներգործության աշխատանքների, գազագեներատորային հակակարկտային կայանքների ներկա վիճակի, տեղաբաշխվածության, արդյունավետության վերաբերյալ ուսումնասիրությունների, մթնոլորտային երևույթների վրա ակտիվ ներգործության աշխատանքների կառավարման, ակտիվ ներգործության այլ միջոցների (հակակարկտային պաշտպանության հրթիռային միջոց) և գազագեներատորային հակակարկտային կայանքների՝ գիտական հիմնավորում չունենալու ու անարդյունավետ լինելու մասին համապատասխան զեկույցներ։
Հիշյալ խորհրդակցության արդյունքների հիմքով կազմված № Վ/84 արձանագրության 4-րդ կետի 3-րդ ենթակետով տրվել է հանձնարարական Շրջակա միջավայրի նախարարության «Հիդրոօդերևութաբանության և մոնիթորինգի կենտրոն» ՊՈԱԿ-ին (այսուհետ՝ «Հայհիդրոմետ» ՊՈԱԿ) անհատույց անժամկետ օգտագործման իրավունքով ամրացված 234 կայանքների լուծարման վերաբերյալ՝ գազագեներատորային կայանքների անարդյունավետությամբ պայմանավորված։
Շրջակա միջավայրի նախարարը համապատասխան գրությամբ ՀՀ ՏԿԵ նախարարությանը տեղեկացրել է նաև, որ վերը հիշված հանձնարարականի, ինչպես նաև ֆինանսավորման կրճատման պատճառով 2026 թվականից «Հայհիդրոմետ» ՊՈԱԿ-ի կողմից գազագեներատորային հակակարկտային կայանքների միջոցով մթնոլորտային երևույթների վրա ակտիվ ներգործության աշխատանքներ այլևս չեն իրականացվելու և 2026 թվականի հունվարի 1-ից կրճատվել են այդ գործունեությամբ զբաղվող հաստիքները։
Միաժամանակ, հաշվի առնելով այն հանգամանքը, որ հակակարկտային աշխատանքները որպես կանոն սկսվում են ապրիլի 1-ին, ուստի սույն նախագծի ընդունումը կրում է հրատապ բնույթ։
[bookmark: _GoBack]ՀՀ շրջակա միջավայրի նախարարի գրության, ինչպես նաև շահագրգիռ մարմինների հետ տևական ժամանակ իրականացված քննարկումների արդյունքների հիմքով՝ ՀՀ ՏԿԵՆ պետական գույքի կառավարման կոմիտեի կողմից մշակվել է «Անհատույց օգտագործման իրավունքով գույք հանձնելու մասին» ՀՀ կառավարության սույն որոշման նախագիծը, համաձայն որի՝ նախատեսվում է «Հայհիդրոմետ» ՊՈԱԿ-ին ամրացված 234 կայանքները հետ վերցնել կազմակերպությունից և մինչև 2027 թվականի փետրվարը՝ անհատույց օգտագործման իրավունքով հանձնել համապատասխան համայնքներին։
Գազագեներատորային կայանքների գնահատված ընդհանուր շուկայական արժեքը 2025 թվականի սեպտեմբերի 10-ի դրությամբ կազմում է 214 921 000 ՀՀ դրամ։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը, հաշվառմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ ՀՀ սեփականություն հանդիսացող՝ «Հայհիդրոմետ» ՊՈԱԿ-ին անհատույց անժամկետ օգտագործման իրավունքով ամրացված 234 կայանքները համապատասխան համայնքներին անհատույց օգտագործման իրավունքով հանձնելը բխում է ՀՀ կառավարության 2021-2026թթ. ծրագրի պահանջներից։
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
«Անհատույց օգտագործման իրավունքով գույք հանձնելու մասին» Հայաստանի Հանրապետության կառավարության որոշման նախագծի ընդունման արդյունքում Հայաստանի Հանրապետության պետական բյուջեի ծախսերը կկրճատվեն՝ պայմանավորված 234 գազագեներատորային կայանքների գործածման հետ կապված ծախսերի անհրաժեշտության բացակայությամբ։

